
 IES  PLURILINGÜE MARUXA MALLO-  PROXECTO LECTOR OLÍMPICO    2012-2013 

O traballo artellouse en tres puntos básicos sobre un factor común: a 
sorpresa porque non se trataría dunha entrevista convencional. Os en-
trevistados deberán saír sorprendidos e desconcertados despois da charla 
co alumnado (no caso de que isto non sucedese o obxectivo fundamental 
desta actividade non se conseguiría). Pensamos no seguinte esquema de 
traballo para comezar esta actividade: 

Departamento de Educación Física e Biblioteca: Indagamos sobre o pa-
sado  e o futuro olímpico (Iván Raña e Antón Ruanova) e analizamos a 
práctica deportiva do alumnado e do profesorado do IES Plurilingüe Ma-
ruxa Mallo de Ordes.  

1º Baixo o lema: ISTO É O QUE NÓS SABEMOS. XA O SABIAMOS. 
 
UNHA FASE DE DOCUMENTACIÓN EXHAUSTIVA. Creamos dúas carpetas nos 
nosos ordenadores para recoller todos os datos posibles dos personaxes im-
plicados. Acordamos conseguir tamén documentación que os sorprendese
(fotos, anécdotas e imaxes familiares que precisariamos recadar coa compli-
cidade da familia, amigos, profesores, etc. dos implicados). Cremos que era 
bo para o “factor sorpresa” incluír algunha gravación de voz na que un co-
ñecido/a deles intervise na entrevista con algunha pregunta ou mensaxe 
que se intercalese coas nosas. 
Flash de imaxes moi rápidas mesturando o pasado, o presente e o futuro 
deportivo.  

2º Baixo o lema que nos incita a preguntar: E AÍNDA QUEREMOS SABER! 
 
2.1.FASE DE PREPARACIÓN DAS PREGUNTAS .Creamos un borrador con to-
das as preguntas “orixinais” ou non que se nos ocurriron, debiamos contar 
cunha batería importante de preguntas para que ter un listado amplo sobre 
o que traballar. Pensamos nalgunhas como “Que tal era como estudante? 
Ou que prato prepara mamá para superar un deses días difíciles?” 
2.2.FASE DE ELABORACIÓN. Con cada unha das preguntas seleccionadas  
creamos unha diapositiva en power para que o entrevistado a escoite pero 
tamén lea.  

3º Baixo o lema que nos leva a compartir con eles o que nós facemos: NÓS 
TAMÉN PRACTICAMOS E COMPETIMOS! 
 
3.1.FASE DE DOCUMENTACIÓN sobre o alumnado do noso IES que neste 
curso 2012-2013 practicaba algún deporte e competía. Debiamos saber cal 
é, en qué curso, grupo... preparar un breve resumo do que estamos a facer 
para que ese alumnado decida se quere colaborar na actividade con imaxes 
das súas competicións, regras do seu deporte, cando comezou, onde, ex-
pectativas futuras, etc. O mesmo proceso co profesorado. 
3.2.PREPARACIÓN DE DIAPOSITIVAS individuais ou en grupos (por ex. 
equipos das categorías do clube de fútbol de Ordes) e do profesorado que 
desexe participar entregándonos unha fotografía. 



 

 

 BIBLIOTECA e EDUCACIÓN FÍSICA     IVÁN RAÑA E ANTÓN RUANOVA                        2012-2013 

 Revisamos as páxinas de Internet e YOU TUBE (primeiro repartímolas en-
tre as oito colaboradoras do nivel de  2º da ESO para que saquen unha 
conclusión ó respecto). Debían enviar as súas observacións a unha conta 
de correo común (a da biblioteca á que os dous coordinadores do proxecto 
tiñamos acceso). 

 Informar sobre os materiais que se van recibir: imaxes inéditas de Ruano-
va, un vídeo, etc. Buscar cómplices e contactar con eles. 

 Así, o día 14 de xaneiro gravamos a entrevista coas mellores cómplices 
que podiamos ter: as nais dos protagonistas e quixemos saber, entre ou-
tras cousas, que tal lle ía nos estudos? /Era preciso andar enriba del para 
que fixese os traballos? / Cal foi ese regalo que lle fixo especial ilusión? / 
Que lles pedía aos Reis Magos? /  Había ciumes entre os irmáns ou o feito 
de que un fixese deporte arrastrou aos outros ou a boa parte da familia? / 
Pensa que está cambiado desde que é un personaxe coñecido e algunha 
vez ten que pararlle os pés para lembrarlle que é a súa nai?/  Cal é ese 
prato de comida que lle prepara cando as cousas non saen demasiado 
ben? etc.  

 Foi unha charla moi interesante pero… a gravadora non funcionou ben! 
Sen embargo, houbo sorte, a cámara de vídeo recolleu unha calidade de 
son bastante aceptable. Traballar sobre ese material foi o principio dun 
proxecto que parecía que podía conseguir o noso obxectivo último: SOR-
PRENDER. 

  Preparamos un modelo inicial de presentación: guión previo. Que tipo de 
ppt? Podemos insertar vídeos? Son? Algún amigo común que lles enviase 
unha mensaxe (Alberto colaborou amablemente). 

 Preparamos un borrador coa información que lle facilitamos ao alumnado  
e do profesorado do Maruxa Mallo para solicitar a súa colaboración (con 
imaxes) sobre o deporte que fan. LISTADO  co curso e grupo do alumnado 
que potencialmente encaixa co que precisamos.  

 O día 21 de marzo de 2013 comprobamos que os nosos esforzos pagaran 
a pena: entrevistamos e sorprendemos a Antón Ruanova e, seguramente, 
tamén a todo o alumnado da ESO que puido estar na actividade. Sentimos 
que Iván Raña non puidese participar na mesma pero enviounos unha 
mensaxe por Antón para comunicarnos que o sentía pero que os compro-
misos profesionais non llo permitían nesta ocasión. Noutra será! 

 As tomas falsas que se proxectaron ao final (en forma de power point e 
vídeos) demostraron que foi tamén unha actividade divertida. 

 

Crónica dunha actividade deportiva 
Así empezamos o día  19 de decembro de 2012 


